IL-BUMUNQAR AHMAR TAL-PALM

Problema kbira li dan l-ahhar qeghda tissemma
hafna fuq il-palm, hija propju dik tar- Red Palm
Weevil, bil-Malti Bumunqgar Ahmar tal-Palm. Din
il-hanfusa taghmel hsara kbira fuq il-palm ghax I-
istadji larvali jghawwru u jieklu miz-zokk principali
u jikkawzaw il-mewt tal-palma. Xi kultant jista’
jkun hemm aktar minn 80 dudu fiz-zokk tal-palma
infettata.

Morfologija

Il-Bumungar Ahmar tal-Palm huwa maghruf bl-
isem xjentifiku ta’ Rbynchophorus ferruginens. Bl-ingliz
huwa maghruf bhala ‘Red Palm Weevil’, u jappartjeni
f1-Ordni tal-Hanfus, mal-grupp tal-bumungqari.

Din il-hanfusa hija pjuttost kbira fid-dags, bejn 2 u
5 centimetri tul. 1ll-munqgar prominenti kemmxejn
imghawweg, il-kulur hamrani lewn is-sadid v t-tikek
suwed huma karatteristi¢ci ta’ dan l-insett.  II-
gwienah ta’ dan l-insett huma b’sahhithom,
ghaldagstant kapadi jtir distanzi konsiderevoli.

Ciklu Bijologiku u Hsara Kkawzata

Il-hsara LI ssir lis-sigar tal-palm hija kkawzata
primatjament mill-/zrva.  Dawn  il-/arwae jaghmlu
hsarat kbar; anke /arwa wahda kapaci taghmel hsara
konsiderevoli, u anke sahansitra jikkawza l-mewt
tal-palma.

II-Bumunqgar Ahmar tal-Palm adult (mara) tbid
madwar 200 bajda mal-bazi ta’ weraq li jkun ghadu
zghir, jew go feriti prezenti fiz-zokk. Dawn il-bajd
jiehdu madwar tlett ijiem biex ifaqgsu, u l-perjodu
tal-/arva jichu madwar xahrejn, filwaqt li l-perjodu
tal-pupa idum tliet gimghat. Dawn il-figuri jistghu
jvarjaw skond il-klima tal-pajjiz.

Il-hsara li jaghmel il-Bumungar Ahmar tal-Palm fuq
il-werqa.

Il-larva tal-Bumunqgar Ahmar tal-Palm

1l-/arvae jieklu billi jhaffru l-palma minn gewwa, fejn
jaghmlu hafna hsara. Huwa difficli biex tinduna
minn kmieni li l-palma hija nfestata bil-Bumungar
Ahmar tal-Palm, ghax il-darva jibda ¢-c¢iklu tieghu
gewwa l-palma, u normalment ma jitlax fil-wic¢ tas-
sigra. Ghaldagstant, l-/arvae ma jidhrux, u langas is-
sintomi tal-hsara li tkun qeghda ssir. Hafna drabi,
meta wiched jibda jara l-ewwel sintomi, ikun tard
wisq ghax diga’ tkun saret wisq hsara. Qed isiru
studji fuq kif wiched jista’ jaghmel uzu mill-hsejjes
tal-/arvae 1i jinstemghu minn goz-zokk tal-palma
b’apparat specjali biex jinduna minn kmieni jekk
hemmzx id-dudu prezenti.

Meta l-infestazzjoni tkun avvanzata, wiched jista’
jilmah likwidu maghqud ta’ lewn kannella mal-
palma, u anke frak u bicéiet ta’ fibri hergin minn go
toqob zghar li jkunu thaffru minn dan l-insett. It-
tahsir fil-palma jikkawza wkoll riha karatteristika.
Barra minn hekk, il-weraq tal-palma jibdew jisfaru u
jitbielu, u xi weraq centrali jinqalghu facilment
minhabba t-tahsir fuq gewwa.

Distribuzzjoni Geograﬁka

Il-Bumungar Ahmar tal-Palm origina fl-Asja
tropikali. Peress li dan l-insett kapaci jadatta ruhu
tajjeb hafna ghal klimi differenti, malajr xtered fl-
Afrika u fl-Ewropa, u lahaq ir-regjun Mediterran
fit-tmeninijiet. Instab fi Spanja fI-1994, fIzrajel u 1-
Gordan f1-1998/99, u fi Franza, I-Italja, fil-
Mallorca, fil-Gre¢ja u £Cipru f1-2006. Fis- sena
2007, dan l-insett instab ukoll gewwa Malta.

Il-kawza principali ta’ din ir-rata gholja ta’ firxa tal-

Bumungar Ahmar tal-Palm hija t-trasportazzjoni ta’
sigar tal-palm minn postijiet infestati b’dan l-insett.



Kontroll

Il-Bumungar Ahmar tal-Palm fil-prezent huwa
megqjus bhala l-iktar insett i qieghed jaghmel hsara
fis-sigar tal-palm madwar id-dinja. Fir-regjun tal-
Mediterran, iz-zewg speci ta’ palm ikkoncernati
huma: Phoenixc dactylifera w P. canariensis (din ta’ 1-
ahhar hija l-aktar attakkata minn dan l-insett), imma
dan l-insett jista’ jattakka speci ta’ palm ornamentali
iechor.  Ghaldagstant, ittichdu mizuri biex tigi
kkontrollata I-firxa allarmanti ta’ dan l-insett.

Qed jigu uzati diversi metodi biex jigi kkontrollat il-
Bumungar Ahmar tal-Palm. Wahda minn dawn il-
metodi hija l-uzu ta’ nasses bil-feromoni.

Dawn il-feromoni huma sustanzi li tipproduci l-
insett mara biex tattira lejha insetti rgiel. B’hekk I-
irgiel tal-Bumunqar Ahmar tal-Palm jinqabdu fin-
nassa minhabba din is-sustanza.

Metodu iehor li qieghed jintuza biex isalvaw palm
infestat huwa kontroll kimiku i jsir billi jintefa -
pesticida goz-zokk tal-palma jew billi s-sigar tal-
palm jigu mibxuxin b’insettic¢idi adattati.

P’ certi pajjizi geghdin jigu ppruvati metodi ohrajn
bhal injezzjoni goz-zokk ta’ nematodi li jaghmlu
hsara lil dan l-insett (dawn in-nematodi jissejhu
entomopatogenici). Dawn in-nematodi, la darba
jkunu fis sigra, ifittxu l-insett qerriedi, thaffru go fih
u jerhu bacterium li jikkawza l-mewt ta’ l-insett
fperjodu ta’ tlett fjiem. Dan it-tip ta’ kontroll huwa
maghruf bhala kontroll bijologiku.

Ghalkemm dawn il-metodi li semmejna jaghtu
rizultati tajbin fil-laboratorju, m’humiex dejjem
dagstant effi¢jenti fil-prattika. Dan ghaliex hija
difficli hafna biex tilhaq l-istadji kollha tac-ciklu ta’
dan l-insett gewwa l-palma, anke b’injezzjonijiet
intensivi u ripetuti.

Importanti li sigar tal-palm infestati bil-Bumungar
Ahmar tal-Palm, jew inkella mejta, ghandhom
jitnehhew mill-ewwel u jinharqu, u l-post ghandu
jinzamm nadif. Wiched irid joqghod attent hafna
biex ma jikkawzax feriti fiz-zokk tal-palma ghax
feriti jew toqob huma postijiet ideali fejn il-
Bumunqgar Ahmar tal-Palm ikun jista’ jbid.
Ghalhekk, feriti jew toqob fil-palma ghandhom jigu
mghottija. Meta jinqataw weraq tal-palm, is-sigra
tigi mill-ewwel mibxuxa b’insetti¢idi u idealment il-
feriti fil-frieghi jigu mizbuha b’2ebgha apposta.
Ghal aktar informazzjoni u gwida, wiehed jista’ jzur
il-website tad-Dipatiment.

Konkluzjoni

Kif rajna, ghadu ma jezistix metodu efficjenti
bizzejjed biex telimina I-Bumunqgar Ahmar tal-Palm
mill-bidu. L-importanza ta’ dan l-insett fl-Ewropa
hija wahda kbira, spec¢jalment fir-regjun tal-
Mediterran u ghaldagstant il-pajjizi ta’ 1-Unjoni
Ewropeja dahlu numru ta’ mizuri. Fost dawn ta’
min isemmi li kull wiched minna huwa fl-obligu li
meta jara xi palm marid u li hemm suspett ta hsara
kkagunata minn dan l-insett, iridu jigu infurmata
mill-ewwel l-awtoritajiet Maltin. Dan jista’ jsir billi
iccemplu lid-Dipartiment ghas-Sahha tal-Pjanti fuq
23397545 jew 25904312 ghall-kontroll ta’ dan 1-
insett.

